
Ervin Gyertydn

La hungara filmo

L 5

Kvankam la unua hungara filmo
estis produktita en 1901, eble jam en
1898, nia filmarto — filmproduk-
tado sur arta nivelo — komencigis
sendube nur antat tri jardekoj. Gis
1945 la filmado estis konsiderita de
hungaraj filmistoj nur tre simpla
amuziga industrio, sed elstara lai
profitebleco. Sekve oni imitis lai
provinca maniero la songo-fabrikejn
de Hollywood kaj de la germana
UFA, fabrikante larmigajn senti-
mentalajojn, amindumo-komediojn,
bazitajn sur Sercoplenaj dialogoj kaj
eleganta husaroficiro ati nobela bie-
nulo-dando, kies demokrateco — ne-
cesajo por la »estimata publiko« —
kulminis se 1li edzinigis la rican fi-
linon de burga familio.

Esceptoj trovigis malofte: kelkaj
silentaj filmoj, inter la du mondmi-
litoj ankau parolfilmoj kun artaj
pretendoj (Hyppolito la lakeo, ko-
medio de I. Székely; Homoj sur la
Alpo, dramo pionire valorega de 1.
Szdéts, meritinta  éefpremion en
»Biennale« Venecia en 1942). Post
renverso de la Konsilia Respubliko
(1919) granda aro da elmigrintaj
hungaraj filmistoj multloke mani-
festis siajn kapablojn. Inter la ple-
je famigintaj ni menciu Aleksandron
Korda en Anglio, Mihaelon Kertész
en Usono; en Germanio laboris Mar-
ton Garas, J. Ilés, K. Lajthai, la
scenaristo Béla Baldzs, pioniro de la
filmestetiko (poste en Sovetio), en
Francio filmis Patilo Fejds, la kom-
ponisto Jozefo Kozma, en Hispanio
L. Vajda. Estis karakteriza la anek-
doto, lau kiu sur pordo de Holly-
woo-a filmfabriko pendis afiso:
»E¢ se vi venas el Hungario, aldone
vi devas havi ankail talenton!«

La principo, ke filmo estas ne nur

ia industrio, sed samtempe, e¢ unua-

vice arto, triumfis en la hungara
filmfabrikado nur post la dua
mondmilito; tuj du filmoj akiris in-
ternacian furoron. Ie en Eiiropo, la
filmo de Géza Radvdnyi (kun la sce-
naristo B. Balazs) pri vagantaj ban-
doj de senhejmaj infanoj, forpeli-
taj de la milito kruela; Eta grund-
eto el romano de Pal Szabd, pro-
duktita de Fr. Bdn, profunde

aflikta filmo pri la intermilita mi-
zero, ekspluato kaj senespera vivo
de kampuloj. Tiuj brilaj komencoj
— kune kun kelkaj sekvantaj —
promesis disvolvigon al ia vilageca
»neorealismo« (pro la cirkonstancoj
en Hungario), eventuale paralele
kun tiu itala film-skolo, La pluan
evoluon en tiu direkto haltigis ta-
men la kultura koncepto, nomata
generale: skematismo.

Ties gvidideo estis koncerne la en-
havon, ke la filmo servas nur Kiel
ilo por rekta agitado; estis negita la
specialeco de la filma arto, allasante
nur rolon de ilustrilo por la literatu-
ro. En tiu periodo nur kelkaj film-
itaj klasikaj romanoj kaj biografio]j
levigas super la filmoj skematismaj.

La spirita impeto sekvinta la XX-
an kongreson de KPdSU aktivigis
rapide kaj verve ankau la hungaran
filmarton. Gi sukcese alproprigis
jam la rezultojn de la klasika so-
veta filmarto, niaj filmistoj talente
asimilis nun multe ankau el la vid-
maniero kaj atingoj de la itala neo-
realismo. Depost 1954 la hungara fil-
mo ricevas freSan elanon, nova ge-
neracio de regisoroj trovas eblecon
disvolvi sian kapablon. Ilia klopodo,
atingi la Etropan nivelon, implikas
la estetikan tendencon: arte respe-
guli la vivon, la hungaran realon. EL
tiuj produktoj igis vaste konataj i.
a. »Karuselo« kaj »Profesoro Hani-
balo« de Z. Fabri, »Printempo en
Budape$to« de F. Madridssy, kome-
dioj de K. Makk, dramoj de L. Ra-
nody kaj Z. Varkonyi.

Post la krizo de 1956, kiu provizo-
re haltigis la evulon, venas denove
valoraj verkoj: »Kontrabandistoj«
de F. Mariassy (1958), »La 39-a di-
vizio« de K. Makk (1959), »Kvartalo
de angeloj« de G. Révész (1962).
Malgrai la tiutempe tro multaj fil-
moj pri klasikaj romanoj, oftaj
psetido-psikologiadoj kaj retro-ri-
gardoj al la pasinteco, jam matu-
rigis la nova skolo de -la hungara
filmarto, preparigis ties plej valora
kaj sukcesa periodo.

En la jardeko de 1960 la filmarto
forte enradikigis en nian nacian kul-
turon, fundamentis sian propran ar-
tan karakteron, kaj aldonis al histo-

rio de la internacia film-arto éapit-
ron ekscite specifan, tamen univer-
sale ekzemplodonan.

I

Cu trovigas ia komuna, identa traj-
to en la éefverkoj de tiu periodo, en
altvaloraj filmoj de M. Jancso, A.
Kovdces, I. Gadl, I. Szabé k. a.? Cu
manifestigis nova tendenco, ia apar-
ta hungara skolo — au eventuale
aperis nenio alia ol freS§voea sinpre-
zento de novuloj — latiage e¢ ne nur
junaj —, kio per si mem alportas,
ke la art-stiloj divergas, dispersante
ties kolorojn?

Tiuj demandoj prezentas sin ¢ée
ajna stilo-Sango, abrupta svingigo
de la filmarto. Kaj vere, simile kiel
¢te la neorealismo at la,novaondo”,
kiel ée gravaj ekpaSoj de la pola,
soveta, ¢eha filmartoj — ankau ée
tiu éi elvolvigo de la hungara film-
arto bone rimarkeblas novigaj spe-
cialajoj koncerne vidmanieron, te-
mojn, esprimilojn. Ciuj éi, traplekti-
taj per novaj konceptoj donas nepre
unuecan karakteron al la ,hungara

Sceno el Szindbdd. Dekstre
Zoltan Latinovits

film-skolo” — eé se la artista indi-
vidueco rezultis largan kaj buntan
gamon de stilnuancoj: la ,kino-ve-
rismo” (cinéma vérité) de Kovécs, la
simbol-lingvo kaj paraboloj de Jan-
cs0, historia redokumentado ée ali-
aj, por mencii kelkajn.

Igis klara al la hungaraj filmistoj,
ke la ,,kino de la paéjo” — kiel fran-
coj titolis la simple eksplikantan, ra-
konteman filmadon far la songofab-
rikoj, eventuale wuzantaj tradiciajn
dramo-strukturojn — plejparte apar-
tenas jam al la pasinto, e¢ se gi an-
korali ekzistas. Tiu kino-maniero ée-
sis esti la sola por prezenti la realon.
Dumtempe firmigis la socio, post la
milito malaperis la ekstrema mize-
ro, la akraj klaskonfliktoj igis pli
diskretaj kaj vualitaj; sur tiu modi-
figinta bazo aperis kaj akumuligis —
ankali ée ni — alispecaj situacioj
kaj problemoj de la vivo, tute aliaj
konfliktoj. Tiujn filmi necesas multe
pli elasta, pense-sente nuancebla
lingvajo, kapabla reflekti etosojn
subtile variajn.

Tamen — konsiderante la alispe-
can socian bazon — tiuj modernaj
problemoj kaj situacioj ne estis fil-
me prezenteblaj per la samaj es-
primmanieroj, kiujn okcidente kreis
la revolucie nova, moderna film-ar-
to — Fellini, Antonioni, la ,,nova on-
do” kaj la , kino-verismo”. Ilia filma
lingvajo, esprimilaro naskigis el la
prema bezono: reflekti adekvate la
misan atmosferon de la kapitalisma
socio, la forfremdigon de la perso-
neco. En la plej diversaj nuancoj
disvolvigis tie la senespera izoleco-
sento, fatalismo, angoro kaj mal-
trankvilo, kaj trovis ilustradon pere
de tiuj novaj film-stiloj. La hunga-
raj filmistoj staris antat la proble-
mo, kiel estus aplikeblaj tiuj nova-
joj por socialismaj direndoj? Cu eb-
las helpe de ili projekeii la tute alis-
pecan atmosferon?

Kiel Arkimeda punkto — ¢éirkau
kiu ellevi la nunan filmarton el la
dekadenco, igi kapabla la modernan
filmon esprimi nuntempajn socialis-
majn ideojn — prezentis sin la ek-
zameno de la homa respondeco. Tiun
malkovri probable helpis nia Storm-
plena moderna nacia historio, kun
dramecaj turnoj kaj fatalaj eraroj,
foje tragikaj mispasoj. La plej gra-
vaj hungaraj film-verkoj — kun la
intenco forte lumigi la veron de la
nacia pasinto, same de la hierato kaj
nuno — volis plenumi memkritikon
kaj mem-ekzamenadon de la nacio.
Kaj tio igis ilin specifaj, kvazau
memstaraj kolonoj en la internacia
film-modernigo: la artan lingvajon,
kiun Kkreis okcidentaj filmistoj por

majstre prezenti la forfremdigon —
en niaj filmoj oni utiligis por kont-
raubatali la forfremdigon.

La herooj de tiuj filmoj kolizias
ne kun la fremda socio, sed kun
propra konscienco, kiu havas anko-
rati kontaktojn kun la sociaj faktoj.
Do guste male kiel la filmoj de la
,nova ondo” kiuj prezentas, kiel oni
forfremdigas de la sorto kaj igas lu-
dilo de senindulgaj eksteraj fortoj,
senpova kaptito, turmentata de pre-
ma malbonfarto mistera por si.

Por la hungaraj regisoroj restas
cefa problemo, kiel siaj herooj reko-
nas sian homan respondecon, — au
se malkapablaj je tio, eventuale ri-
markas gin tro malfrue — kiel sek-
vas ilia tragedio. Alivorte: kiamani-
ere formigas socia-humana respon-
deco el konscio jam fremdiginta, sur
vojo de rekonsciigo.

Por klarigi la sukceson ée la in-
ternacia publiko ,filmklera” — lal
esprimo de Béla Baldazs — ni resu-
mas: tiuj hungaraj filmistoj koncep-
tis la plej generalajn kaj gravajn
problemojn de la homaro, kaj sam-
tempe esploris ties solvojn, La me-
todo estis: ekiri el la specifa proble-
maro de la hungaraj historio kaj vi-
vo al la artnivela generaligo huma-
na. Estas videbla la modelo de Béla
Bartok, la komponisto: koneksi la
folkloran-nacian karakteron kun la
homa universaleco kaj lau enhavo,
kaj latu esprimformo. Pro tio venis
la filmistoj al la problemaroj de la
fiaskintaj hungaraj revolucioj (1848,
1919), de la fasismo, de la persona
kulto, pri rilatoj inter potenco kaj
individuo, solidareco kaj responde-
co. Sekve de ties severa analizo kaj
nova percepto de la nacia historio,
disvolvigis la specifa aspekto de la
hungara filmo. Tiel igis nia filmarto
sravega medio por la socialisma na-
cia memkono, kaj internacie elstara
en la politika filmarto, kiu klopodas
per socikritiko alparoli kaj formi la
nunan vivon. Vere, pluraj {filmoj
grave influis i. a. la reformojn en la
hungara ekonomio (de P. Bacso, Ko-
vdes k. a.).

Videble, la taskoj estas multface-
taj, do kompreneble elvokas buntan
variecon de la esprimmanieroj lau
la individuoj. El inter la plej kona-
taj regisoroj elstaras M. Jancsd, kies
elokventaj poeziaj paraboloj—simbo-
loj Sajnas arte la plej gravaj kaj va-
loraj ankau internacie. I. Szabdé ver-
kas pli surrealisme, I. Gadl kun li-
rika realeco, F. Késa kaj S. Sdra lau
folklora baroko, jam vaste utiligata
tra la mondo, A. Kovdcs preferas la
dokument-karakteran filmon.



Hungario produktas po 20 filmojn
jare; trovigas do inter ili — kiel éiu-
lande — mulfaj kun mezaj, e¢ mal-
altaj niveloj. Estis malprogresaj in-
tervaloj, ankau stagnadoj, pri Kkio
guste nun diskutas kritikistoj jam de
jaro., Tiaj ondadoj konsistigas Ia
evoluon en ¢éiuj artoj: gravaj verkoj
alternas kun malpli brilaj periodoj,
necesaj por vojserc¢ado kaj fortikigo.

La hungara film-arto dum la las-
taj 10—15 jaroj okupis la lokon por
si en la nacia kulturo Kkiel ideojn
kreanta kaj peranta medio, egalran-
ga kun la tradiciaj altrespektataj ar-
toj — literaturo, muziko, belartoj;
okupis lokon ankau en la film-kul-
turo kaj historio, kreinte ¢apitron
kun novaj, proprecaj aspekto kaj va-
loro, direndo kaj signaro. Nun estas
la tempo por esplori pluajn vojojn,
kolekti energiojn. Sajnas, ke la hun-
gara filmo jam levigas el sia por-
tempa regreso, kaj firme atingos
baldau novajn pintojn, plu de la jam
atingita supro, por projekeii pli am-
plekse, el pli larga perspektivo la
nuntempajn vivon kaj socion.

Tr.: Ervin Fenyvesi

Malri¢uloj — regisoris Miklos Jancso

ZOLTAN ZELK :

BULKO-DANCO EL KINO
DE MALNOVAJ TEMPOJ

AL IVAN MANDY

Se sinjoro Chaplin volas,

e¢ bulkoj lerte dance rolas —
en Or-manio*, nega lando

sola en kaban’ sidanto

Chaplin gustumas Suojn ronge
pro malsateg’, sed bulkojn songe
vokas li ordone kun amo

sur la tablon de 1’ kabano,

kaj bulkoj dancas por ¢iamo!

INFAN-POEMO PRI KINO
DE NOVAJ TEMPOJ

AL SANDOR SARA

El stupo la barbon
havis hom’ iama,

li grimpis sur arbon —
felice al loko sama

iris tiam Sara,

¢e li la masin ¢e-mana,
la miraklofara.

Tiel hom’ iama
kies barbo fama,
same harar-tuto
estas nura stupo:
grimpas suprenvoje
ne unu, — milfoje,
okazo ne rara;

lin ja fotografis
Sara.

®*A{i: ,,Oro-febro”, Chaplin-filmo pri Alaskaj or-ser¢an-

JENO HELTAI :
KINO

Ekrano. Mallum’. Stentoraj reklamoj.
Muziko. Kroniko. Kuras la bendo.
Luno. Velkanta bosko. Lag-argento.
Orfej’ en Novjorko kun mil infanoj.

Chaplin, la vagabondo de 1’ prudento.
Rajdo, Gangstero. Detektiv’ spiona.
Brita floto. Cefepiskop’ Liona.

Garbo, la reve blonda. Kaj prezento

de muso Micky. Kaj tapi§’ fabela,
kiu sur la senvoja voj’ aera
kun pasagero flugas al Bagdado.

Larmo. Ridego. Happy-end: la fato.
Centimetro el poezio pura,
kaj tri mil metroj el stulto obskura.

Jendé Heltai: 1871—1957, poeto, roman- kaj dram-
verkisto, jurnalisto, Kossuth-premiito. Kreinto
de la hungara vorto: mozi — kiu signifas: kino.

Tradukoj de M. Fejes




E stas tute certe, ke altidante pri la hungara fil-
mo, la plej multaj homoj ekster Hungario pensas
pri Miklés Jancsé. Inter la hungaraj filmregisoroj
gis nun 1li rikoltis la plej multajn sukcesojn en
eksterlando, tiel ¢ée la jugkomisionoj de la inter-
naciaj filmfestivaloj, kiel ¢e la publiko. Rezulte de
liaj filmoj la hungara filmarto komencis esti
konsiderata kiel atentinda en internacia skalo, kaj
lia atdaca ,,filmlingvo” — oni komprenu tiun vor-
ton kiel ,,perfilma komunikmaniero de arta diren-
do” — tuj post lia vera debuto en 1965 efikis vig-
lige al la tiutempe anemia hungara filmarto. (La
malalta nivelo de la tiutempa hungara filmarto es-
tis tiel evidenta, ke oni e¢ produktis — malbonan
— filmon kun la titolo Kial estas malbonaj la hun-
garaj filmoj?)

La filmo Tiel mi wvenis, prezentita en 1965, estis
la kvara normallonga arta filmo de Jancsé, tamen
g1 estis la unua, en kiu eblas klare rekoni la pos-
tan grandan regisoron. Jancsé tiam havis jam
kvardek kvar jarojn, do li tute ne apartenis al la
juna generacio. Kial nur tiel malfrue 1li trovis la
vojon, kiu ebligis al 1i krei tute proprecan kaj fort-
efektan komunikmanerion? Probable la vero ku-
Sas en tio, ke ¢i tie ne temas nur pri komunikma-
niero, pri vere arta bildkonstruo kaj certagrada
abstraktigo. Jancs6 uzas siajn filmojn por esprimi
certan filozofion, kaj por ekspliki gin, li uzas kiel
modelon la nemultajn ekzistintajn kaj ekzistantajn
historiajn mekanismojn. Lia seréado havas ofte re-
zulton, kiu por la publiko 8ajnas animskua kaj
Soka, sed e¢ Sokitaj personoj ne povas logike kon-

Sekcanto
de Ia historio

Pri la filmoj de Miklés Janesé

testi tiujn rezultojn, cetere per sia simpleco kaj
klareco memorigantajn pri la senkompromiseco de
la klasika marksismo. Mi dubas, éu eblus é&io éi
por homo pli juna, kiu havas ja nepre malpli da
vivspertoj, intelekta sobreco kaj ankau kurago,
tre necesaj por tiri konkludojn, kiuj eble Sokas eé
la tiranton mem.

La temo de la plej multaj Jancso-filmoj estas la
interrilato inter potenco kaj individuoj, kaj speci-
ale, enkadre de tio, la anatomio de la teroro. Lia
sinteno pri gi estas tute klara; unu el liaj kritikis-
toj skribas pri li: ,,... la filmoj de Jancsé estas
pasiaj, kortremigaj protestoj kontrati la perforto,
despotismo kaj krueleco, kiuj bestigas kaj humili-
gas la homon.”

Liaj plej sukcesaj filmoj estas Betjaro®™ (1966),
Internaciistoj (1967) kaj Rudga Psalmo (1972). La
hungara-soveta koprodukcia filmo Internaciistoj —
el kies scenario aperas fragmentoj en tiu ¢ numero
— temas pri hungaraj militkaptitoj, kiuj post la
Oktobra Revolucio aligis al la Ruga Armeo por
batali kontrali la blankuloj. La batalo de tiuj ho-
moj fakte apartenas al la plej pozitivaj agoj iam
faritaj de hungaroj, ja la blankuloj estis al ili eé
pli senindulgaj, ol la rusoj, éar konsideris ilin
fremduloj, kiuj ,,enmiksigis en interrusajn aferojn”.
(Pro tio la flegistino Elizaveta avertas ilin en la
aperanta fragmento ne paroli hungare.) Sed tiuj
homoj sciis, ke estas tute indiferente, kie oni bata-
las por la pli bona mondo, éu hejme, éu alilande.

El la filmoj de Jancsé estis la Ruda Psalmo, kiu
akiris la plej multajn rekonojn. Inter tiuj la plej
grava estis la Premio por Regisorado en la Festi-
valo de Cannes (Francio), en la jaro 1972, sed gi
ricevis premion eé¢ en la fora Cilio. Estas menciin-
de, ke Jancsé faris ankal teatran variajon de tiu
¢i filmo, kiu temas pri la frutempaj hungaraj ag-
rarsocialismaj movadoj.

En la sukcesoj de Jancsé havas gravan meriton
ankati Gyula Hernddi, atitoro de la scenario de la
plimulto de liaj filmoj. Herniddi ne estas nura
filmverkisto: oni konsideras lin unu el la plej ori-
ginalaj figuroj de la nuntempa hungara literaturo.
Same multo Suldigas al la talento de la same pres-
kali konstanta kameraisto, Janos Kende.

Oni ofte riproc¢as al Jancsd, ke liaj filmoj tro
similas unu la alian. Tiu riproéo ne estas tute sen-
baza, sed — kiel unu el la plej kompetentaj pri-
taksantoj de lia verkaro, Ervin Gyertydn konstatas

*betjaro, hung. betydr, att szegénylegény; fratlo ri-
fuginta de soldatigo ali de servutuleco, vivanta fo-
je-foje el rabado (vidu: H., V., 1976/6, pago 11, dua
kolumno, 25-a linio)



Scligoj el 1a hungara filmomondo

am ekde unu jaro la hungara filmproduktado
okazas inter novaj organizaj kadroj. Dum @is tiam
funkciis nur du filmstudioj, ekde tiam jam kvar,
krome keikaj por la mallongaj filmoj. Ciuj studioj
(latinome: ,,Budapest”, ,,Dialoga”, ,,Objektiva” kaj
»Hunnia”) apartenas al la gvidado de film-entrep-
reno MAFILM, Kkaj ili kune produktas jare €& po
dudek longajn filmojn. La nova organiza divido ne
estas nur formala, sed rezultigas samtempe novan
artan-enhavan evoluon. La laboron de la studio-
estro helpas arta konsilantaro.

Gis nun praktike la regisoroj ne havis sufite da
mono kaj ejo por sinsekve filmi; tial ekde la reor-
ganizo oni klopodas, ke la regisoroj povu sencese
labori, kaj tiel gardi la artan-individuan kontinue-
con.

La opaj studioj produktos jare po €. kvin filmojn.
Inter la pretaj al pretigantaj ni mencias kelkajn
titolojn: ,,Epidemio” de Pal Gubor, kiu temas pri
la 1831-jara holeroepidemio kaj ribelo; ,,Fantomo
en Lublo” de Robert BUn, farita el romano de Kal-
man Mikszath; ,,Natl monatoj” de Marta Meszaros,
,»Nigraj diamantoj” de Zoltan Varkonyi, el la ro-
mano de Mor Jokai ktp. Estas menciinde, ke jam
ekde jaroj mankas la filmkomedioj ikaj filmoj por
infanoj.

La novan pritakson de la hungara filmprodukta-
do oni faros dum la prezentadoj kaj diskutoj de la
»Budapestaj Filmtagoj”, arangitaj inter la 10-a kaj
17-a de februaro.

* * *

Zoltan Varkonyi, rektoro de Supera Lernejo pri
Teatra kaj Film-arto partoprenis en Meksikio la
kongreson kaj asambleon de CILECT, internacia
organizajo de film- kaj televidartaj superaj lerne-
joj. La partoprenantoj diskutis, kiel oni povas gar-
di la naciajn kulturojn kaj batali kontral la kultu-
ra koloniigo.

La lernejestroj kunportis ankal filmojn de stu-
dentoj; la hungara reprezentanto, Z Varkonyi pre-
zentis la ,,Sinjoro Mundstock”, kiu ankali en Mann-
heim — en la internacia filmosemajno — gajnis
premion.

En la kongreso temis ankali pri la nesolvita
problemo de filmoSango: la studentoj ne havas eb-
lon ekkoni la laborajojn de siaj kolegoj.

— la fenomeno havas pravigeblan kalizon. Nome,
la variajoj de la historiaj mekanismoj, kiuj estas la
cefa temo de liaj verkoj, ne estas senfine multaj,
kaj eC tiuj variajoj havas plurajn komunajn traj-
tojn. EL tio sekvas la konsilo, ke oni ne spektu mul-
tajn Jancso-filmojn unu post la alia. Sed tiajo ne
malotfas en la arto. Sama sin-ripeto kaj certagrada
monotoneco senteblas €e sinsekva legado de la no-
veloj de la eminenta argentina verkisto J. L. Bor-
ges, al, por Cerpi ekzemplon el la originala Espe-

CILECT funkcias perhelpe de UNESKO. Gia no-
va prezidanto estas Manuel Gonzales Casanova, fa-
kultatestro pri filmo de Meksikia universitato; Zol-
tan Varkonyi estis elektita por direktorado.

* X *

En la tuta mondo kreskas la intereso pri la hun-
garaj televidfilmoj, €iam pli kaj pli tiaspecaj pro-
dukcioj estas venditaj kaj acetitaj.

La ,,Perfidulo”-n de Janos Dbmolky prezentis la
hispana kaj okcidentgermana televidoj; la angla
kaj la okcidentgermana televidoj acetis la filmon
»Vintra sporto”, farita el romaneto de Sandor Hu-
nyadi. En Portugalio kaj en franclingvaj landoj es-
tas prezentata la ,,Portugala regidino” de Karoly
Esztergdlyos, el noveloj de Tibor Dery.

Montrigas same granda intereso ankal por la
muzikaj filmoj, kaj kreskas la eskterlanda famo
de la hungaraj porinfanaj televidaj filmoj.

En Hollywood mortis la 83-jara Andor Zsoldos,
hungardevena film-entreprenisto. Li komencis sian
karieron kiel aktoro, poste farigis jurnalisto, film-
verkisto, kaj fondis en Berlino la film-entreprenon
»Melodio”. Post 1945 li filmigis en Budap>eSto la
romanon de Sandor Brody, titolita: ,,Instruistino”
kaj faris la sukcesan filmon ,,La marSo de Rakoczi”.

* * *

La Landa Konsilantaro pri popolklerigado difinis
la novajn kadrojn de amatorfilmaj festivaloj kaj
renkontifoj. Gi konstatis, ke lastatempe multobli-
gis tiaspecaj festivaloj, sed ili ne okazis en sufice
alta nivelo kaj rezultigis nur monperdon. En la es-
tonto oni devas strikte fiksi la datojn de la renkon-
tijoj de amatorfilmistoj; la internaciaj festivaloj
okazos en €iu dua jaro.

En Lisabono estis prezentita la filmo de Karoly
Makk, titolita: ,,Amo”. Lau la kritikisto de ,,Diario
de Lisboa” la filmo, farita en 1970, estas ,,brile els-
tara artajo”, kaj gia temo ,.ege instruajhava”.

Kompilis kaj tradukis:
Zs. Varga-Haszonits

ranta literaturo, e la legado de la noveloj de S.
Szathmdri.

Tiun fenomenon rimarkis jam ankal la regisoro
mem, kaj, lal freSaj informoj, lia nova filmo estos
komedio. La Satantoj de lia arto scivole atendas li-
an novan ,,debuton”. Tamen, kia ajn §i estu, Jancso
per siaj filmoj, produktitaj en Hungario kaj en
Italio — li gast-re@isoris tie plurfoje — estas nep-
re la plej elstara figuro en la lasta kvaronjarcento
de la hungara filmhistorio. Vilmos Benczik

